
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১২০
চীন ভ্রমণ।



সিপাহী-সৈন্যও সেখানে ঘর বাড়ী তৈয়ার করিয়া সপরিবারে উপনিবেশ স্থাপন করিয়াছে। আর একটি দেখবার জিনিষ,—ইউরোপীয় রমণীদের নিজ নিজ চীনে ডুলিবাহক ও রিকসওয়ালাকে সুন্দর সুন্দর পোষাকে সাজানর যত্ন। ধবধবে সাদা খাটো ঢল-ঢ’লে ইজের ও কোটের ধাৱে ধারে টুকটুকে লাল রঙের ফিতা বসান। বুকে ও হাতের নীচে নীল জরির কাজ করা। ছোট ছোট লাল রঙের পৃষ্ঠবস্ত্র। কোমরে নীল মখমল বসান কোমর-বন্ধ। মাথায় লাল ও নীল ডোরা ডোরা তেকোণা টুপী। সুগঠন পা’দুখানি অনেক দূর অবধি অনাবৃত। সুন্দর সুন্দর রিকস ঠেলিয়া বা বেতের “সিডান চেয়ার” কাঁধে কারিয়া ক্ষিপ্র পদবিক্ষেপে এদিক ওদিক যাতায়াত করিতেছে। সে ছবি দেখিলে আর চোখ ফিরান যায় না। কে জানে কেন চীনেম্যানের গায়েই যেন সাজান মানায়। সকলেই তাদের দিকে চেয়ে দেখে,—কেহই তাদের কর্ত্রীর দিকে চায় না।

 পোষ্টাফিসের সামনেই ফুলের বাজার। রাশি রাশি বিভিন্ন জাতীয় অতি সুন্দর সুন্দর স্তুপাকার ফুল লইয়া চীনে স্ত্রীলোকেরা বেচিতেছে। তার অধিকাংশ ফুলই দেখিতে সুন্দর; কিন্তু সুগন্ধযুক্ত নহে। লিলী কনভালভুলস প্রভৃতির আকৃতি আমাদের এদেশের ঐ ফুল অপেক্ষা অনেক বড়। কেমন ক’রে আমন পাতরের দেশে এমন সুন্দর সুন্দর ফুল জন্মিল, বুঝা যায় না। ক্রেতার মধ্যে চীনেম্যানই বেশী। তারা বড় ফুল ভালবাসে; স্থানাভাবে বারান্দায় বাগান করে। নিজেদের দোকানের ভিতর সুন্দর সুন্দর ছোট কাচকড়ার টবে করিয়া আইরিস গাছ আজ্জায়। ছোট গাছে বড় বড় ফুল ফুটিয়া কি সুন্দরই দেখায়!

 সহরের রাস্তাগুলি দেখলাম, সব পাতরে বাঁধান; ভাঙ্গিয়া গেলে রাজমিস্ত্রিতে মেরামৎ করে। রাস্তা, ঘাট, বাড়ী, ঘর ইত্যাদি সবই পাতারের; তাই অল্প তাতেই গরম হইয়া উঠে। তবে সমুদ্রের ধার

				 এই পাতা শেষ সম্পাদিত হয়েছে ১৫:৩৮টার সময়, ২৯ জুন ২০২১ তারিখে।

